Nafarroako Alderdi Popularrari atxikitako foru parlamentari Irene Royo Ortín andreak galdera hau egin du idatziz: Osasun Departamentuak aurreikusita al dauka Andosilla eta Cárcarko Landa Eremuko Larrialdi Zerbitzua (LELZ) San Adriánera eramatea? Hala baldin bada, zer arrazoi dago erabaki hori hartzeko eta noiz eginen litzateke aldaketa? (11- 24/PES-00169) Hona hemen Nafarroako Gobernuko Osasuneko kontseilariak horri buruz ematen dion informazioa:
Osasun Departamentua ikerketa bat egiten ari da Osasunbidea-Nafarroako Osasun Zerbitzuaren erabiltzaile guztiei laguntza seguruagoa, efizienteagoa eta kalitatezkoagoa bermatze aldera bateratu edo alda daitezkeen etengabeko arreta guneak zeintzuk diren jakiteko.
Hasiera batean, Andosillako etengabeko arreta gunea aztertzen hasi ginen, honako datu hauek kontuan hartuta: maiztasuna, arreta jarraituaren orduak betetzeko dauden langileak eta San Adriango osasun zentroarekiko hurbiltasun geografikoa, osasun arretako isokronoei dagokienez. Joan den martxoan, herrira bisita bat egin genuen Pediatriako kontsultak bisitatzeko asmoz, eta alkateari jakinarazi genion ildo horretan lanean ari ginela; hala ere, oraindik ez zegoen, eta ez dago, ezarpen datarik, hainbat arreta gune aztertzeko planaren parte baita. Hartu beharreko erabakiak hartzen direnean, eta edozein aldaketa egin aurretik, inguruko alkateekin eta profesionalekin partekatuko da, erabakiak ahalik eta inpakturik txikiena izan dezan.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

